ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»     ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
1. Ընթացիկ իրավիճակը և իրավական ակտի ընդունման անհրաժեշտությունը․
     Նախագծի ընդունման անհրաժեշտությունը պայմանավորված է ՀՀ ներքին գործերի նախարարության համար ձերբակալված և կալանավորված անձանց տեղափոխող միջազգային չափանիշներին համապատասխանող տրանսպորտային միջոցների, ՀՀ ՆԳՆ միգրացիայի և քաղաքացիության ծառայության բնականոն գործունեության՝ շրջիկ ծառայությունների ապահովման համար անհրաժեշտ հատուկ սարքավորումներով հագեցած մասնագիտացված մեքենաների ձեռքբերման, ՀՀ Լոռու մարզի փրկարարական վարչության Ստեփանավանի նոր կառուցվող հրշեջ-փրկարարական ջոկատի շենքի ջրագծի, կոյուղագծի կառուցման և գազաֆիկացման աշխատանքների իրականացման հանգամանքով։
    2. Կարգավորման նպատակը և բնույթը․
    Նախագծի 7-րդ հավելվածով գնման առարկաներն առաջարկվում է ձեռք բերել ի հաշիվ ՀՀ ՆԳՆ ընթացիկ տարվա «1234. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» ծրագրի ներքոնշյալ միջոցառումների տնտեսագիտական դասակարգման հոդվածներով կատարվող նվազեցումների։ Մասնավորապես՝
· «11001․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն»  միջոցառման՝ 
«Կառավարչական ծառայություններ» 4235 հոդվածից՝ 5 919.5 հազ դրամ՝ ի հաշիվ «գնում չհանդիսացող ծախսեր» 99600000/7 ԳՄԱ կոդով գնման առարկայի նվազեցման, որը նախատեսված է եղել արտաքին աուդիտի ծառայությունների ձեռքբերման համար։ Սակայն շուկայի ուսումնասիրության արդյունքում մատակարարների կողմից առաջարկվող գները էապես գերազանցել են հատկացված միջոցների սահմանաչափը, որի արդյունքում գնման գործընթաց չի  կազմակերպվել։ Հաշվի առնելով վերոգրյալը՝ նշված ուղղությամբ մնացորդային միջոցները նպատակահարմար է ուղղել առավել առաջնահերթ խնդիրների լուծմանը։
«Մեքենաների և սարքավորումների ընթացիկ նորոգում և պահպանում» 4252 հոդվածից՝ 35 000.0 հազ դրամ՝ ի հաշիվ «նավերի վերանորոգման և պահպանման ծառայություններ» գնման առարկայի նվազեցման, քանի որ նշված ծառայությունների ձեռքբերման պահանջ ընթացիկ տարում չի առաջացել։
 - 31001․ ՀՀ ՆԳՆ տրանսպորտային միջոցներով ապահովվածության բարելավում միջոցառման՝
Տրանսպորտային սարքավորումներ 5121 հոդվածից՝ 370 000.0  հազ դրամ՝ ի հաշիվ թվով 2 «ծովային պարեկային նավակներ» գնման առարկայի նվազեցման։ Բանակցությունների արդյունքում 2023 թվականին Լատվիայի Հանրապետությունը ՀՀ ՆԳ նախարարությանը որպես օգնություն տրամադրել է թվով 2 նավակ, ևս մեկի հատկացումը ընթացքի մեջ է։ Ուստի նշված գնման առարկայի ձեռքբերումը ներկայումս արդիական չէ։

 - 31003․ ՀՀ ՆԳՆ կարիքի բավարարում միջոցառման՝ 
«Այլ մեքենաներ և սարքավորումներ» 5129 հոդվածից՝ 25 935.0 հազ դրամ, որի գնման առարկայի նկարագրությունը ներկայացվել է հույժ գաղտնի տեղեկանք-հիմնավորմամբ։
  Ընդամենը՝ 436 854.5 հազ դրամ։

 Նշված նվազեցումներն ուղղվում են ՀՀ ներքին գործերի նախարարության առջև ծառացած առավել առաջնահերթ հետևյալ խնդիրների լուծմանը՝
  - 31001․ ՀՀ ՆԳՆ տրանսպորտային միջոցներով ապահովվածության բարելավում միջոցառման՝
 Տրանսպորտային սարքավորումներ 5121 հոդվածին՝ 412 500.0   հազ դրամ, որից՝ 

 330 000.0 հազ դրամը՝ ՀՀ ՆԳՆ համայնքային ոստիկանության գործունեության ապահովման նպատակով ձերբակալված և կալանավորված անձանց տեղափոխող միջազգային չափանիշներին համապատասխանող թվով 12 հատուկ տրանսպորտային միջոցների ձեռքբերմանը /27 500.0 հազ․ դրամ միավոր գնով/։ Միավոր գների համար հիմք են հանդիսացել նույն գնման առարկաների ձեռքբերման պայմանագրային գները։

 82 500.0 հազ դրամը՝ ՀՀ ՆԳՆ միգրացիայի և քաղաքացիության ծառայության բնականոն աշխատանքի ապահովման համար թվով 3 շրջիկ՝ հատուկ սարքավորումներով հագեցած մեքենաների ձեռքբերմանը, որով հնարավորություն կընձեռնվի՝ տեղերում ծառայություն մատուցելու այն քաղաքացիներին, որոնք ունեն տեղաշարժման խնդիր։ Միավոր գների համար հիմք են հանդիսացել շուկայի ուսումնասիրությունները։
· 31002․ ՀՀ ՆԳՆ շենքային պայմանների բարելավում միջոցառման՝
  Շենքերի և շինությունների շինարարություն 5112 հոդվածին՝ 16 692.5 հազ․ դրամ, որից 10 500.0 հազ դրամը՝ ԱՄՆ Եվրոպական հրամանատարության մարդասիրական աջակցության ծրագրի շրջանակներում ՀՀ Լոռու մարզի փրկարարական վարչության Ստեփանավանի նոր կառուցվող հրշեջ-փրկարարական ջոկատի շենքի (ք. Ստեփանավան, Սուրբ Վարդանի փողոց, թիվ 31 հասցեի հողամաս) ջրագծի և կոյուղագծի կառուցման շինարարական, 5 592.5 հազ դրամը՝ գազաֆիկացման աշխատանքների իրականացման, իսկ 600.0 հազ․ դրամը՝ «տեխնիկական հսկողության ծառայություն» ձեռքբերման համար:
     Հաշվի առնելով, որ Ստեփանավանի ՀՓՋ-ի շենքի կառուցման աշխատանքները նախատեսվում է ավարտել ս/թ․ դեկտեմբեր ամսին, գնման գործընթացն առաջարկվում է կազմակերպել «ՀՄԱ» գնման ձևով՝ հիմք ընդունելով «Գնումների մասին» օրենքի 23-րդ հոդվածի 1-ին մասի 2-րդ կետը (այն է՝ արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել)։

Նախագծահետազոտական ծախսեր» 5134 հոդվածին՝ 1144.2 հազ դրամ, որից՝
800.0 հազ դրամը՝ ՀՀ Լոռու մարզի փրկարարական վարչության Ստեփանավանի նոր կառուցվող հրշեջ-փրկարարական ջոկատի շենքի (ք. Ստեփանավան, Սուրբ Վարդանի փողոց, թիվ 31 հասցեի հողամաս) ջրագծի և կոյուղագծի կառուցման շինարարական աշխատանքների համար «նախագծերի պատրաստում, ծախսերի գնահատում» գնման առարկայի ձեռքբերմանը, 344.2 հազ դրամը՝ վերոնշյալ հրշեջ-փրկարարական ջոկատի շենքի (ք. Ստեփանավան, Սուրբ Վարդանի փողոց, թիվ 31 հասցեի հողամաս) գազաֆիկացման աշխատանքների համար «նախագծերի պատրաստում, ծախսերի գնահատում» գնման առարկայի ձեռքբերմանը։
Գնորոշման համար հիմք են հանդիսացել շուկայական հարցումները։
Գնման գործընթացներն առաջարկվում է իրականացնել «ՀՄԱ» գնման ձևով՝ հիմք ընդունելով  «Գնումների մասին» օրենքի 23-րդ հոդվածի 1-ին մասի 2-րդ կետը։
  - 31003․ ՀՀ ՆԳՆ կարիքի բավարարում միջոցառման՝
Վարչական սարքավորումներ 5122 հոդվածին՝ 701.4 հազ․ դրամ, ՀՀ ՆԳՆ միգրացիայի և քաղաքացիության ծառայության Եղվարդի բաժնի քաղաքացիների ընդունելության սենյակի կահավորման համար անհրաժեշտ սեղանի ձեռքբերմանը, որի նպատակով ՀՀ ՆԳՆ և « ԷՄ ԷՌ ԷՆ» ՍՊԸ-ի միջև «Գնումների մասին» օրենքի 15-րդ հոդվածի 6-րդ կետի հիմքով 31.10.2024թ. կնքվել է «ՀՀ ՆԳՆ ԷԱՃԱՊՁԲ-2024/Հ-39» ծածկագրով պայմանագիրը։
Այլ մեքենաներ և սարքավորումներ 5129 հոդվածին ՝ 5816.4 հազ դրամ, որից՝
4 950.0 հազ. դրամի նկարագրությունը ներկայացվել է հույժ գաղտնի տեղեկանք-հիմնավորմամբ։
866.4 հազ. դրամը՝ վերը նշված շինության համար գազահաշվիչի տեղադրման աշխատանքների ձեռքբերման ծախսն է։ Գնման գործընթացներն առաջարկվում է իրականացնել  «ՀՄԱ» գնման ձևով՝ հիմք ընդունելով  «Գնումների մասին» օրենքի 23-րդ հոդվածի 1-ին մասի 2-րդ կետը։

3․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
    «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
    4. Նախագծի մշակման գործընթացում ներգրավված ինստիտուտները և անձինք.

     ՀՀ ներքին գործերի նախարարություն։
   5. Ակնկալվող արդյունքը.
     ՀՀ ՆԳՆ համայնքային ոստիկանության տրանսպորտային պարկի թարմացում, ՄՔԾ բնականոն գործունեության ապահովում, հրշեջ-փրկարարական ջոկատի շենքի ջրահեռացման, ջրամատակարարման և գազաֆիկացման ապահովում։
6․ Կապը ռազմավարական փաստաթղթերի հետ.

Նախագիծը չի բխում ռազմավարական փաստաթղթերից։

